
Eberhard Werkmann und seine Tochter Adelheid, Biirger in Weil, schenken
dem Kloster Bebenhausen alle ihre Habe.

Weil der Stadt, 1293. November 28.

Universis presentium inspectoribus Eberhardus dictus Werkman et Adelhai-
dis eius filia cives in Wile rei notitiam subnotate. Quia summa mortalium
in hoc clarescit providentia, si convertant facultates transitorias in eternas,
nos volentes celestia pro terrestribus emerkari omnia bona nostra mobilia et
immobilia in quibuscunque rebus seu locis consistant vel quocunque nomine
censeantur religioso monasterio de Bebenhusen ordinis Cisterciensis dyoce-
sis Constantiensis contulimus tradidimus et eadem potestati nostre penitus
emancipantes nichil retinuimus, sed ipsi monasterio legaliter assignavimus
adhibitis sollempnitatibus et renuntiationibus super eo verborum et gestuum
adeo debitis efficacibus et consuetis, ut nec nobis nec aliquibus nostris here-
dibus seu successoribus quicquam iuris cause vel occasionis in prefatis dona-
tis quomodolibet reservetur. Volentes nichilominus cuiusvis hominis instanti-
am super premissis funditus prevenire, presertim ne forsitan dicat quispiam
quod vivamus de proprio et quod supradicta donata vel ex ipsis videamur
aliqua possidere, in scripto presenti tamquam in iure confessi publice reco-
gnoscimus, quod omnia mobilia et immobilia que nunc optinemus recepimus
a sindico predicti monasterii non ut redditum sed ut bone fidei commoda-
tum, nichilominus profitentes quod ad ratiocinium et ad premissi commodati
plenam restitutionem sumus prefato monasterio irrefragabiliter obligati eo
quod omnium premissarum rerum domini non existimus sed meri sine dubio
procuratores per prefatum sindicum instituti. Ne vero super rebus aliquibus
ad nostras personas iure hereditario devolutis questio post nostrum obitum
oriatur, nunc ut extunc monasterium suprascriptum heredem nostrum in-
stituimus legittimum in hoc casu cunctis aliis nostris heredibus preferendo.
In quorum omnium et singulorum evidentiam presens instrumentum sigillo
universitatis civium loci predicti Wile fecimus communiri, accedente! testi-
monio Cunradi sculteti ville predicte dicti Rote, Ctunradi sculteti senioris,
Bertoldi dicti an dem Raine, Ciinradi de Eltingen, Ulrici filii sculteti senioris
predicti, Burcardi de Sindelvingen iudicum seu consulum ibidem iuratorum
et Riidegeri de Calwe aliorumque fide dignorum per omnia plurimorum.

Actum et datum in Wile villa predicta, anno domini MCCXCIII., IIII. ka-
lendas Decembris, indictione septima.

Von hier an andere Tinte.

